
D E K R È  E G Z E K I T I F 
 
 

POU DEKLARE YON ETA DIJANS NAN KONTE BROOME, CHENANGO, CLINTON, 

DELAWARE, ESSEX, FRANKLIN, HERKIMER, MADISON, MONTGOMERY, ONEIDA, 
OTSEGO, TIOGA, SCHOHARIE, ST. LAWRENCE AND WARREN 

 
 
ALÒSKE, nan dat 27 jen 2013 epi nan dat annapre yo, gwo siklòn ak inondasyon te deranje transpò 

piblik la ak sèvis piblik yo, epi te menase sistèm sante ak sekirite piblik nan Konte Broome, Chenango, 
Clinton, Delaware, Essex, Franklin, Herkimer, Madison, Montgomery, Oneida, Otsego, Tioga, Schoharie, St. 
Lawrence and Warren; epi 

 
ALÒSKE, evenman sa kreye inondasyon, domaj nan pwopriyete piblik ak prive tankou kay, apatman 

ak biznis, pye bwa andomaje ouben tonbe ak wout inonde epi pral kontinye reprezante yon menas pou sante 
ak sekirite piblik; 

 
KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 

Konstitisyon an ak Lwa Eta New York ban mwen, konstate gen yon katastwòf ki lakòz gouvènman lokal yo 
pa kapab bay repons kòmsadwa.  Kidonk, yon fason ki konfòm avèk otorite Konstitisyon Eta New York ak 
Seksyon 28 Atik 2-B Lwa Egzekitif ban mwen, mwen deklare yon Ijans pou katastwòf nan Eta a apati dat 28 
Jen 2013 nan limit teritwa konte Broome, Chenango, Clinton, Delaware, Essex, Franklin, Herkimer, Madison, 
Montgomery, Oneida, Otsego, Tioga, Schoharie, St. Lawrence and Warren; epi 

 
ANSWIT, jan sa prevwa nan Seksyon 29 Atik 2-B Dekrè Egzekitif la, mwen mande egzekisyon Plan 

Preparasyon pou Katastwòf Eta a epi mwen otorize, apati 28 jen 2013, Division of Homeland Security and 
Emergency Services (Divizyon Sekirite Enteryè ak Sèvis Ijans), State Office of Emergency Management 
(Biwo Jesyon Ijans Eta a), Department of Health (Depatman Sante), Department of Transportation 
(Depatman Transpò), State Police, Division of Military and Naval Affairs (Divizyon Zafè Militè ak Naval), 
Department of Environmental Conservation (Depatman Konsèvasyon Anviwonman), Department of 
Corrections and Community Supervision (Depatman Koreksyon ak Sipèvizyon Kominotè), Public Service 
Commission (Komisyon Sèvis Piblik), Office of Fire Prevention and Control (Biwo Prevansyon ak Kontwòl 
Dife), Office of Temporary and Disability Services (Biwo Sèvis Pwovizwa ak pou Andikape), Office for the 
Aging (Biwo pou Granmoun), Office for People with Developmental Disabilities (Biwo pou Moun ki gen 
Andikap Entelektyèl), Office of Parks, Recreation and Historic Preservation (Biwo Pak, Lwazi ak 
Prezèvasyon Istwa), Office of General Services (Biwo Sèvis Jenero) , State University of New York, 
Thruway Authority, American Red Cross (Kwa Wouj Ameriken) ak lòt ajans Eta a si se nesesè pou yo pran 
mezi nesesè pou pwoteje pwopriyete Eta a epi pou ede otorite lokal ak moun ki viktim yo nan entèvansyon ak 
redrèsman yo anba katastwòf sa, epi pou bay tout lòt asistans ki nesesè pou pwoteje sante ak sekirite piblik. 
  

ANPLIS, deklarasyon sa reponn ak egzijans 49 C.F.R. §390.23(a)(1)(A), ki ofri sekou nan Pati 390 
jiska 399 Règleman Federal pou Sekirite nan Konpayi Transpò (FMCSR).  Sekou nan FMCSR nesesè pou 
kapab akselere mouvman ekip k ap repare sèvis kouran nan Eta New York.  

ANPLIS, Mwen chwazi Jerome M. Hauer, Komisyonè nan Divizyon Homeland Sekirite ak Sèvis 

Ijans yo kòm Ofisye Kowòdinasyon Eta a pou evenman sa. 
 

 
F È T anba siyati mwen ak So Prive Eta a nan Vil 

Albany, ven-wityèm jou mwa jen nan 

ane de mil trèz. 

 

 

 

PA GOUVÈNÈ A 

 

Sekretè Gouvènè a 


